
Freagair as Gaeilge ceist amháin as na roghanna thíos.

1	 O’Hara: Yu Ming Is Ainm Dom

	 (a)	 Cad é mar a chuirtear téama an choimhthís i láthair sa scannán Yu Ming Is Ainm Dom?

		  Pléigh i do fhreagra:

		  •	 an dóigh a léirítear Yu Ming ina thír féin
		  •	 an dóigh a léirítear Yu Ming nuair a thagann sé go hÉirinn ag an tús 
		  •	 an dearcadh a bhíonn ag na carachtair eile ar Yu Ming

nó

	 (b)	 Cad é an léiriú a thugtar dúinn ar mhuintir na hÉireann sa scannán Yu Ming Is Ainm 
Dom?

		  Pléigh i do fhreagra:

		  •	 an dóigh a gcaitheann muintir na hÉireann le Yu Ming nuair a thagann sé chun na 
tíre ar dtús

		  •	 an fháilte a chuirtear roimh Yu Ming sa Ghaeltacht
		  •	 do bharúil féin ar an dóigh a léirítear muintir na hÉireann sa scannán

2	 Mercier: Lipservice

	 (a)	 Cad é an léargas a fhaighimid ar an scrúdú béil sa scannán Lipservice?

		  Pléigh i do fhreagra:

		  •	 an dearcadh a bhíonn ag daoine ar an scrúdaitheoir
		  •	 an dearcadh a bhíonn ag na scoláirí ar an scrúdú béil 
		  •	 do bharúil féin ar an dóigh a léirítear an scrúdú béil

nó

	 (b)	 Cad é an léargas a fhaighimid ar an charachtar Darren Murphy sa scannán Lipservice?

		  Pléigh i do fhreagra:

		  •	 na deacrachtaí a bhíonn ag Darren
		  •	 an dóigh a bpléann na múinteoirí sa scoil le Darren
		  •	 do bharúil féin ar an dóigh a léirítear carachtar Darren

3	 O’Reilly: Chlare Sa Spéir

	 (a)	 Tá saol na bhfear faoi scrúdú sa scannán Clare Sa Spéir. Scríobh aiste a léiríonn an 
tuiscint atá agat ar shaol na bhfear sa scannán.

		  Pléigh i do fhreagra:

		  •	 saol Eoin sula dtéann Clare suas an crann
		  •	 saol Eoin i ndiaidh do Chlare imeacht as an teach
		  •	 do bharúil féin ar an dóigh a léirítear saol na bhfear sa scannán

nó

	 (b)	 Tá téama an ghrá ar cheann de na téamaí is tábhachtaí sa scannán Clare Sa Spéir.
		  An aontaíonn tú leis an ráiteas sin? 

		  Pléigh i do fhreagra:

		  •	 an grá idir Eoin agus Clare
		  •	 grá teaghlaigh
		  •	 an dóigh a bhforbraítear an téama i rith an scannáin

4	 Peigí Rose: Anne

	 (a)	 Scríobh aiste ar an dóigh a léirítear máthair Mhíchíl san úrscéal Anne, le Peigí Rose.

		  Pléigh i do fhreagra:

		  •	 an dóigh a gcaitheann máthair Mhíchíl le Mícheál agus le hAnne
		  •	 an dearcadh a bhíonn ag máthair Mhíchíl ar an chairdeas idir Mícheál agus Anne
		  •	 an tionchar a bhíonn ag an chreideamh ar dhearcadh mháthair Mhíchíl

nó

	 (b)	 Cad é an tuiscint atá agat ar théama an ghrá san úrscéal Anne?

		  Pléigh i do fhreagra:

		  •	 an grá idir Mícheál agus Anne
		  •	 grá teaghlaigh san úrscéal
		  •	 na rudaí a chuireann isteach ar an ghrá san úrscéal

